
Jutre
Jutre kot Jejus kot hkwyjé piita
hwyr kaga né ménh

Jutre na pre kagaja nhipéx. Xiakre pyra né kép
Jejus td na pre. Ta kagaja nhipéx né kri piita
hkoét Jejus két hkwyjé hwyr kuré. Na pre mé
hkwyjaja kép Jejus kwy hd amnhi jarénh ta axtem
né tanhma amnhi tomnuj to ho pa. Jakama nhiim
Jutre kagaja kama Jejus kwyjé ma hpri hd tanhma
meé harénh to né mé kot mé hkot amnhi nhipéx né
meé kam kapér kdm hihtyx né. N& mé kam:

1 Pa Jejus kot ixtd né ixtdxjaja. Xa mé amex?
E ot pa mé& amd kaga nhipéx né mé awyr kuré.
Tirtlim kot ixpyra né amnhi kaxyw mé axunhwyr
Xwynhjé hwyr, M@épanhipééxa Maati Tirtlim kdm
mé pahpiitd mé pajapé jakama na hte Kra Jejus
Kris mé wa mé paht@nopxar mex rdhd ho pa.

Ixpé Jutre na pa hte Jejus Kris ma tanhma amnhi
nhipéx to ho riixpa. Né ixpé Xiakre hto na pa.

2Na pa hte mé ato Tirtim wyr ho ixpa né kam:

—Pa Tirtlim. Kwa mé kot Akra Jejus kot amnhi
xunhwyr xwynhjé pumu né ama mé hapé ha mé
kama axukapri rdhd ho apa. Ké mé kama amnhi
krit né amnhix hamakétkati né ri tanhma amnhi
nhipéx to ho pa. N& mé& kdm axpén Kinh o ri axpén
kot pa. Ané.

Meé kot Ttrtlim kapér o héx xwynhjé jarénh
Wam Ximotre 1.18-20, 6.12

3 E ixkramnhwyjaja. Na inhma mé akinh. Na pa
pre jad mé ama kaga hkwy nhipéx kaxyw. Mé
pahte Jejus Kris kukwak ri amnhi nhipéx nyw a
tanhm@ mé pajarénh to né ha kaga kaxyw ta ko-
rmad harénh két né. Kot paj axtem mémoj jaré. Na
pre Tirtlim mé pama kot amnhi nhipéx o amnhirit
pa. Né kapér o amnhirit pa. M& pahte mar né hkot
amnhi nhipéx kaxyw. Jakamd kér pu mé kapér
mar tyx né amnhi krd hi kama haxar tyx né ha
papa. Nom koja mého kapér kuhpa had tanhma mé
ama kapér o héx to ka mé ama né dm ama.

4Na xep ra kap&r o mé& héx xwynhjaja mé akot pa
né mé apyra né Jejus kot amnhi xunhwyr 8 amnhi
jaré nom amnhi to héx. Ka xep mé apri hd mé héx
d mé omunh két né mé& kép Jejus kot mé atdo hd mé
hkamnhix né atyx amnhi nhérkw§ hwyr mé awy.
Nom mé kot Tirtlim kapér o héx pix kaxyw na htem
mé akot pa né mé ama kapér o:

—Tirtim k&m mé pajapé htyx kumréx né mé
pakutd nojarét ho pa jakama kwa kér pu mé
mamri nhdm ménijé ho amnhikati ho papa. Koja ja
h& mé pahpumu né tanhma hd mé pahto hkét né.
Kam mé pajapé kénd kot két hd tanhma mé pahto.
No két Jejus Krisja mé ate kép mé panho Pahihti ha
haré nom kép mé panho patraw ry kép mé panhd
Pahihti hkét. Ané.

A Tirtlim kapér kuhpa hd mé ama harénh anhyr
0 pa. Tirtlim kapér a kaga htlim kot amnepém mé
hkukama tanhma mé harénh to né€ mé harénh kot:
A mé kapér anh§r o paja myrapé koja mé mex két

né pa. Koja Tirtlim mé& homnuj tyx kumréx.

Anhyr o kot mé harénh. T4 pa mé ama ixpri hd mé
haré né ha kaga. Mé ate inhmar né amnhi né mé
omunh mex kaxyw.

Tirtiim kot tanhmd mé kot amnhi tomnuj
Xwynhjé nhipéx to ha harénh
Siktin Pétre 2.1-17; Sikiin Ximotre 3.1-9

> N& amnepé ma mé panhigétjaja kormd Ejit
kama mé pa ri nhiim Tirtim Ejit nh6 Xxwynhjé rim
mé kator pa. Hamri nhiim mé& hkwyjaja tanhma
hamaxpér to né axtem né amnhi kaxyw hkot
hamaxpér két né. Nhiim tee ri amnhi td mé omu
né & mé kot amnhi nhipéx anhjr xwynhjé nhimex
pa. Ra mé ate mé harénh mar mex td pa axte mé
ama mé haré.

6 Né Tirtlim kapér o mé wryk xwynh kwyjaja.
Na prem Tirtlim nh§y ha kapér o pa htd tanhma
hamaxpér punuj to né ra kdm ja ho anhyr pram
nokati né Tirtlm kaga. Jakama nhlim mé hd am{né
nhiim mé& uné né kax o mé hkaxpre pa. Né nhjri
pika kaxwynh kdm kamat ké htyk kdm mé kuré
nhiim mé& ari kama hkri ho hkri. Nom koja nh{rma
Tirtlim kot tanhma mé pahpiitd mé pajarénh to xa
ha arigro kato nhiim mé ri korma hapox pa. Hamri
né kot amnhi tomnuj myrapé ma mé kot amnhi xa
htyx kama hamak tlim xata wyr ma hapéx.

7Né kripé Sotd né Komo nho xwynhjajana prem
haxwyja kdm Tirtlim kapér kot amnhinhipéx pram
két né. Né krija wa hpuhd kri hkwy kama ri mé pa
Xwynhjaja haxwyja mé urak né né kdm kapé&r mar
pradm két né. Na prem amnhi tomnuj tyx rdha ho
pa. Né axtem né axpén pé ri mé hprd ho amnhikati
ho pa. N& mémy hkwyjaja ri axtem né axpén to

amnhikati ho pa. Hamri nhiim Tirtiim tee ri mé
kot amnhi nhipéxja & omu né mé hipy kuwy hpok
kwy ré nhiim mé& amnhi wyr omu né kdm ma xa;j
tee ri hprot kapry. Né hprot kaxyw 6rkw§ rim
hapdj né hxét pa né hapéx. Na hte & Tirtlim mé
kot amnhi tomnuj o mé& pa xwynhjé nhipéx ané.
Jakama koja nh{rmd kuwy hpok radha xwynhta wyr
meé piitd mé rénh pa nhiim mé kama amnhi xa htyx
kamdhamakrdhd hopahopanéaaahapéxkétné.
Né a htyx rdha papa ho pa. Ta mé pahte Sotd mé
Komo nhd xwynhjé jarénh mar né mé pahte amnhi
tomnuj kaga kuré kumréx kaxyw na pre Tirtim a
mé pama mé harénh o amnhirit ané.

Meé hpijaam két xwynhjé jarénh
Sikiin Pétre 2.10
8 Né mé kot Tirtim kapér o pihkar xwynhj aja

na htem a mé kot amnhi nhipéx anhjr xwynhjé
pyra né amnhi tomnuj tyx pix o ri pa. Jakama
na htem tanhma hpimtir punuj to hdmri né hkra
hapdj né hpimtir xa hkoét tanhma amnhi tomnuj
to. Jao hkwyjé kama hpijaam két o pa. Ry ménijé
ho ry mémyjé hé nhiim mé axpén kdm hpijaam két
o pa. Ry Tirtim kapér o mé& wryk xwynhjé ho kapér
punuj né. Kapér ma gét o tanhma mé ho kapér
punyj to. a na htem hpimtir punuj xa hkét amnhi
tomnuj o pa ané. 9 Tirtiim kap&r o mé wryk xwynh
krahttim Mikewja. Kép mé hkrahtlim td aa mé kdm
kapér ma gét két né. Na pre Mojes ty nhiim Mikew
ramahwyr ténwry. N&é kuri Satanasti pumu hamri
né Mojes nhiné tanhma kam kapér to. Nom kapér
ma gét o kdm kapér két né. dm kapér ma hpri ho
kdm kapér né kam:

—Kwa dm omu ké nd. Kot kaj tanhma ho nhiim
Tirtlim apumu né hd tanhm3 hé ato. Ané.

10-11 Nom ixte m& ama mé hpimtir punuj jarénh
Xwynhjaja. Mé kot Tirtlim kapér o pihkar xwynhjaja
kot hpriha Tirtlim kot amnhi nhipéx a harénh mar
kétjakama na htem htyx riho kapér o hapry ho pa.
Te ho mry xopréja hamaxpér két né htyx ri amnhi
nhipéx o pa pyrak. Nom koja nhjrma Tirtlim mé
homnuj tyx né.

Te mé& kot finat Kal kot amnhi td hpir xwynh
kot amnhi nhipéxta pyrak. Né& te mé kot finat
Paradw kot amnhi nhipéx pyra né kaxpore riinh
pram xaj Tirtlim kapé&r kuhpa ha tanhma amnhi
nhipéx to ho pa. Né te mé kot finat Kore kot amnhi
nhipéx pyra né Tirtlim kot mé& kaxyw mé 6 pahi
Xam Xwynhta kutd amnhi xunhwy. Myrapé koja
mé jajé pyra né kuwy hpok rdha xwynhta wyr ma
hapéx pa.

12 Na ka htem apé Jejus kwy ha axpén wyr
akuprd. Né tohd mé apé hkwy hd ama axpén Kinh
a axapkur kaxyw axpén wyr akuprdé. Nhiim ixte
mé ama mé harénh xwynhjaja mé akot agjé né mé
akutd apku. Jakama kwa mé o kora mé amnhi
né mé omunh mex né. Mé hipéx o te mé ate
mé axapkur xa hd mé anhd kama kénre pumunh
né hanhir né rénh pyra né amnhi nhihkdé ha mé
pumu né amnhi né hanor kuré kumréx. Na htem
hpijaam két kdm amnhi pix kukama hamaxpér pé
apkur riinh o pa.

Te na wryk kaxyw htyk rax né€ mor nhtim mé kot
omunh né wryk 8 hkamnhix td nhtim kok kot nham
ménh nhiim wryk kééta pyrak o na htem amnhi

nhipéx. Jao te mé& kot @m hdmri mé& ama Tirtim
kapér jarénh mex pyrak td mé ama ho héx.

Né te mé kép mémo pi hpar ra 6 mi tdm ta am
htyx rd né aa 6 hkét nhtim mé kot krdhyr né€ ménh
nhiim gra parta pyrak.

13 Né te mé kép gb xujanadr kot amnhi nhipéx
pyrak. Na hte gé xujandrja hakax wyr kapé né
mra nhiim hamro kyxpé amgra kama arik nhtim gé
awjanad né ma akup¥m hipok wyr mra. Ja pyrak na
htem ma nhyh{ym mra né mé kdm mémoj jaré né
nhdm mra né mé& kdm mémoj jaré né ma akupym
mé kurlim mra. Nhiim mé& mar xa hkoét amnhi
tomnuj radha ho pa.

Né te mé kot kaxkwa ha kanhére nhjh{m htém
nhiim mé kot nhfh{m htém xa hkot omunh kééta
pyrak. Jakama koja Tirtlim nhjrma kamat ko kama
meé rénh pa nhiim mé aa hapox két né.

Meé kot amnhi tomnuj xwynhjé hkukamd mé

harénh
Apokarip 20.11-15

14 N& na pre finat Enokja amnepé ma a mé kot
amnhi tomnuj anhyr xwynhjé hkukama tanhma
mé harénh to. Mé kot Tirtlim kapér o pihkar o
ri mé& pa Xxwynhjaja nhiim mé& hkukama mé hara.
Enokja finat Atdw kanréhd htamnhwy na pre. Ta
d mé kot amnhi tomnuj anhyr xwynhjé hkukama
meé harénh o:

Koja nh{rma Pahihtija man pika hwyr akup{yn
wry. Kapér o mé& wryk xwynh xohto rax mé
meé hpimraata akupyn wry.

15 Hamri né mé pahpiitd kormd mé pahtir ri mé

pahte tanhmda amnhi nhipéx to ho papa hd mé

pahpumunh xa hkoét tanhmd mé pajarénh to.

Hamri né mé kot Tirtiim kapér o héx o pa xwynhjé
pumu né tanhma mé harénh to né mé harénh o:
“Jajaja na pre mé kdm Inhipééxa Tirtlm pram két
né ri kapér kwym pix ma amnhi nhipéx o pa. Né
kapér punuj o pa. A na prem amnhi nhipéx anh§r
rdha ho pa.” Anhyr o mé haré né amnhi né kuwy
hwyr mé kuré nhiim mé& amnhixa htyx kdm hamak
o pardhd né paho pa. Ané.

A na pre finat Enokja m& hkukama mé harénh
ané. 16 Am hdmri na mé& haré. T3 na hte ari mé
hkwyjaja & amnhi nhipéx ané. N& hamaxpér mex
két né. Na htem nham tanhma mé ho kapér punuj
to pix kukama hamaxpér. N& amnhi kra hkot htyx
ri tanhmd amnhi tomnuj to ho pa. Né amnhi to
jarkrar rahd né. Né héx rom mé kép mémoj jamynh
kaxyw tanhma mé kdm héx to.

17E Kris kot ixkramnhwyjaja. Koja mé& 8 mé& ama
Tirttim kapér o héx anhjr o mé akot pa ka mé ama
né dm mé& ama né mé kapér mar két né. dm mé
panho Pahihti Jejus Kris nhy hd mé ajahkre o mé
pa Xwynhjaja kot tanhm& mé& ama mé harénh toja
ma man két ajamaxpér tyx rdhd o ri apa. 18 Na
prem mé& ama mé harénh o:

—]Jejus akupyn wryk xwyj ri koja meémojaja
mé awyr mran pdj. Nom mé kot Jejus kapér
kwym amnhi krad hkot tanhma amnhi nhipéx to
xwynhjaja koja mé. Hamri né mé& apé Jejus kwy ha
mé apumu né mé atd akunha né mé atd hpér o
axké né Tirtlim & hpér o axké né kapér a kaga ha
hpér o axké. Ané.

19 A m& kot amnhi nhipéx anhjr xwynhjaja mé
pahpé Jejus kwyjaja mé pahte axpén kutd amnhi

xunhwyrja na mé kdm hprdm. Mé kama Tirtlim
Kard gjéx két jakama mé kdm amnhi kra hkot pix
ma tanhma amnhi tomnuj to ho pa hpram.

Meé pahte Kris akupyn wryk jamdr pé tanhma
amnhinhipéx to ha mé pama karo
Matéwre 24.45-51; Rukre 12.25-40; Karatas 6.1-
2; Xiakre 5.19-20; Sikiin Pétre 3.12-15
20 Kwa mé apé Jejus kot ixtd né ixtdxjaja kér ka
meé 8 mé kot amnhi nhipéx anhjr o mé pa xwynhjé
rom apkati mé amnhi kaxyw Jejus pix ma man
ajamaxpér rahd ho ri apa. Te mé kot mé hakre ha
ra aptar né amnhi krdm mé hakre xa jagjénh tyxta
pyrak.
Jao Tirtim kapér mar tyx né hkot amnhi nhipéx
mex o riapa.
Né Kard nhy hd amnhi to hwyr rdha né.
21 N@é Tirtlim kdm mé€ pajapé ha kdm ajamaxpér
rahd ho ri apa.
Né Pahihti Jejus Kris kdm mé pajapé ha kam
ajamaxpér tyx rahd ho apa.

Koja nh{rmd kdm mé pajapé ha akupjyn mé
pahwyr wry né tanhma mé pahto mex to pu
mé kuri pahtir tim né pahkinh né papa ho
papa. Ta kér pu mé ari akupyn mé pahwyr
wryk xa ha arigro jamar rdha ho papa.

22 N& mé pahkwyjaja kormad mé kot Jejus kot
amnhi xunhwyr tyx két xwynhjaja kér ka mé kama
axukapriné apri hd mé kdm Tirtlim kapér jarénh o
ri mé hkot apa. 23 Na pre ra mé hkwyjaja mé kot
Tirtlim kapér o pihkar xwynhjé kapér ma né mé
hkét amnhi nhipéx. Jakamd kér ka mé ja hd mé
omu né te mé ate kuwy hpok riinh né mé hpa ha



Jutre 24 ix Jutre 25

mé& hamynh né nhdm mé rénh pyrak o mé hipéx.
Jao mé kot nh{rmd Tirtlim kapé&r o pihkar xwynhjé
hkét kuwy hpOk rlinhta wyr pa pymaj mé né mé
kam akapér kdm axihtyx o ri mé hkot apa. Ké mé
ama né mé hkaga né mé hkot ri amnhi nhipéx két
ne.

Né htyx ri mé kot amnhi tomnuj o mé pa
Xwynhjaja kér ka mé kamda axukapri ho ri apa
né mé kama agryk tokyx anhyr két né. Xatd mé
kdm Tirtlim kapér jarénh rdha ho ri mé hkot apa.
Nom kwa mé okora kér ka mé kot amnhi nhipéx o
amnhi nhipéx o ri apa hkét né. Kwariho kwari.

Jutre kot Ttrtlim md mex o mex d harénh
Wam Pétre 1.5-7

24 Né kér pu meé Tirtlim ma amnhi jarénh kaxyw
né d kdm amnhi jarénh ané né kam:

—Pa Tirtim. Na dm hamri na ka hte amnhi kot
mé ixunhwyr tyx né pa mé akaga hkét né akot
amnhi nhipéx rdhd ho ri ixpa. Kot kaj nhjrma
amnhi wyr mé ixto api pa mé Akra mé war akuri
axte tanhmd amnhi tomnuj to hkét né. N& amnhi
to mex pé anhird htyx rax kdm ixpa. Jao ixKinh tyx
né ixpa ho ixpa.

25 —Apé mé inho Tirtim & apyxi mex kumréx
na ka. Na ka pre Pahihti Jejus Kris kukwak ri mé
ixpiitd mé ixte amnhi tomnuj pé mé ixpyta. Né
na ka hte anhird htyx rax rahd ri apa. N& amex
0 amex né axihtyx o axihtyx né axahpumunh o
axahpumunh. Né apé mé inh6 Pahi Maati ha apyxi
mex na ka. Amnepé ma korma mémoj két ri ka pre
d amnhi nhipéx anh¥r o apa rdhd né. Ta ari 4 ate
amnhi nhipéx anhjr ho apa ho rdhaa. Né kot kaj
apkati mé a ate amnhi nhipéx anhyr ho rdhaa. a



Jutre 25 X Jutre 25

ate amnhi nhipéx anhyr o apa ho rdha ho radha. Ta
dm ja pix na hapéx. Ané.

E kér pu mé & Tirtlim ma mex o0 mex d harénh
anhyr o papa.

Am ja pix. Ixpé Jutre na pa mé awyr kagaja
nhipéx né kumé.

